
 
 

1. Přichodna gmejnska zhromadźizna wotměje so srjedu, dnja 23.04.2025, 

18:30 hodź w hórće we Worklecach. 
 

2. Wohnjoškitne naprawy a přitwar lifta – Serbska wyša šula „Michał 
Hórnik“ Worklecy 
Přez firmu „Wehnert ztzwr“ z Hórkow je so trěbne twarske městno před šulu zhotowiło. 
 

 
 
Přećah wyšeje šule do twarjenja zakładneje šule přewjedźe so wot 10.02.2025 hač 
do 14.02.2025. Wutrobny dźak šulerjam, wučerjam, sobudźěłaćerjam gmejny, 
předewzaću „Měcćina Šěraka“ z Worklec za pomoc a podpěru. 
 
 
 
 



 
 
Pjatk, dnja 14.02.2025 přewjedźe so w přihotach na twarske dźěła w šuli dobrowólna 
wottorhanska akcija. Dźakowano mnohim pilnym pomocnikam móžeše so akcija 
samsny wječor zakónčić. 
Wutrobny dźak Rolfej Bobce, Jurjej Šołće a Janej Wjeseli/Benej Hojerej. 
 

 
Sobotu, dnja 15.02.2025 so něhdyši contejnjer za garderobu w zakładnej šuli z 
pomocu krana na twarski dwór přesadźi. Přičina běchu wohnjoškitne wobmyslenja. 
Wutrobny dźak Frankej Wawrijej wot „Kranlogistik Lausitz ztzwr“ , wotnošce „Sorabije 
Agrar at“ z Noweje Wjeski, gmejnskim dźěłaćerjam a Měrćinej Šěrakej. 
 



 



 
 
Serbska wyša šula „Michał Hórnik“ je so wuspěšnje na iniciatiwje „Sachsen pflanzt 
gemeinsam - Aktion 1.000 Obstbäume“ wobdźěliła a dóstanje 5 sadowcow (dwě 
jabłučinje, krušwinu, wišninu a slowčinu) kaž tež 4 kerki (2 x janske jahody a 2 x 
kosmački). Wutrobny dźak wučerjej Tobiasej Bulankej. 
 

3. hat při kupje we Worklecach 
K 01.03.2025 přewza zwjazk wudźerjow „Elbflorenz“ Drježdźany z.t. wotnajeće hata 
při kupje. Za hladanske dźěła budźe zwjazk wudźerjow „Grünewald“ z.t. ze Salowa 
zasadźeny, dokelž mnozy ze sobustawow we Worklečan gmejnje bydla. 
 

4. K9230 Chrósćicy - Wudwor 
Jězbna K9230 mjez Chrósćicami a Wudworjom so za čas lěčnych prózdnin 2025 
přez wokrjes Budyšin we dwěmaj wotrězkomaj wobnowi: 1.wotrězk wot Chrósćic hač 
k wotbočce do Kozarc a 2. wotrězk potom mjez wotbočku a něhdyšej kupjelu (na 
ležownosći Worklečan gmejny).  
 

5. terminy a pokiwy 
05.03.2025 – wopyt Serbskeje wyšeje šule „Michał Hórnik“ přez Sakskeho 
kultusoweho ministera Conrada Clemensa 
 
07.03.2025 – hłowna zhromadźizna wohnjoweje wobory „Elsa Brändström“ Smječkecy 


